
AmAlAn yAng betul
menggunAkAn kelengkApAn

pelindung diri



Kelengkapan Pelindung Diri (PPE) digunakan 
untuk menjaga keselamatan diri daripada 
bahan-bahan yang boleh membahayakan 
kesihatan kita seperti bahan kimia, sinaran 
berbahaya, bunyi bising dan lain-lain. Walau 
bagaimanapun, jika alat perlindungan diri 
ini tidak digunakan dengan betul, fungsinya 
akan berkurangan. Alat perlindungan diri 
adalah benteng terakhir bagi menjaga 
keselamatan diri daripada bahan-bahan 
berbahaya yang tidak dapat dibendung oleh 
kelengkapan moden.

JENIS-JENIS KELENGKAPAN 
PELINDUNG DIRI

Kita hendaklah menggunakan alat perlindungan diri yang 
bersesuaian dengan bahan yang dikendalikan serta keadaan 
kerja. Memilih peralatan yang bersesuaian dengan diri kita 
adalah penting kerana ianya berbeza mengikut bentuk dan saiz 
walaupun fungsi penggunaannya adalah sama.

Kepala Topi keselamatan untuk pengendalian 
peralatan elektrik, hazard benda tajam, objek 
jatuh, objek keras dan sebagainya.

Mata Cermin mata keselamatan/topeng 
keselamatan, alat pelindung cahaya

Telinga Alat pelindung telinga

Hidung/Mulut Alat pelindung pernafasan

Tangan Sarung tangan pelbagai guna, sarung tangan 
kulit sarung tangan kimia dan lain-lain

Badan Sut biasa sut keselamatan khas, sut 
keselamatan pelbagai guna dan lain-lain.

Kaki But keselamatan pelbagai guna, but 
keselamatan khas.

Lain-lain Tali pinggang keselamatan, alat perlindungan 
sinaran ultra ungu.

AmALAN yANG bEtUL mENGGUNAKAN 
KELENGKAPAN PELINDUNG DIRI

KeleNgKapaN peliNduNg diri

CIRI-CIRI PENGGUNAAN yANG bEtUL

Anda mesti memilih alat perlindungan diri yang bersesuaian 
dengan pekerjaan anda, serta mengetahui bahaya dan sifat 
bahan dan juga cara pengendaliannya. Pengguna hendaklah 
mempelajari cara pengendalian yang betul bagi menjaga 
keselamatan diri anda sendiri.

ALAt PERLINDUNGAN DIRI SEmASA 
mENGENDALIKAN bAHAN KImIA

• alat pelindung pernafasan
 Digunakan di tempat kerja yang terdedah kepada bahan-

bahan kimia bawaan udara serta habuk.

• sarung tangan khos pengendalian bahan kimia
 Bahaya yang boleh diakibatkan oleh sentuhan dan serapan.

• sut keselamatan khas pengendalian bahan kimia
 Digunakan ketika mengendalikan bahan kimia.

• cermin mata keselamatan
 Digunakan ketika mengendalikan bahan kimia yang 

mengakis, merengsa atau alahan kepada mata serta 
untuk pekerja yang terdedah kepada habuk dan cecair 
berbahaya.

ALAt PELINDUNG PERNAFASAN

Gunakanlah alat pelindung pernafasan yang bersesuaian 
dengan persekitaran kerja.

•  alat pelindung pernafasan melibatkan habuk (dust)
 Alat ini terbahagi kepada dua jenis iaitu pakai buang dan 

alat yang mempunyai penapis yang boleh digantikan. 
Gunakan secara efektif dengan mengetahui ciri- ciri 
kebaikan peralatan tersebut.

  sistem pakai buang
 Kita perlu mengetahui jangka hayat alat tersebut. Jika alat 

tersebut tidak berfungsi dengan baik walaupun di dalam 
jangka masa yang ditetapkan, ianya hendaklah diganti.

  sistem tukarganti
 Penapis hendaklah ditukarganti jika ia didapati tidak 

berfungsi dengan baik.

 alat pelindung pernafasan hendaklah ditukar jika 
salah satu daripada perkara berikut berlaku:
-  Kesukaran bernafas
-  Kotoran yang ketara atau berlaku perubahan bentuk 

pada alat penapis
-  Kelonggaran pada tali atau getah pengikat
-  Alat didapati tidak berfungsi dengan baik ataupun telah 

usang

 Dilarang menggunakannya jika tahap kepekatan 
oksigen persekitaran kurang daripada 19.5% 
atau terdapat keraguan tentang jenis bahan atau 
kepekatannya.

•  alat pelIndung pernafasan bermotor
 Alat ini memerangkap bahan berbahaya dan menghantar 

udara yang bersih kepada pekerja, Ianya amat bersesuaian 
ketika mengendalikan bahan-bahan yang amat berbahaya.

pastikan perkara-perkara berikut:-
-  Tiada kerosakan, perubahan bentuk atau keretakan .
-  Kesesuaian canister mengikut bahan yang 

dikendalikan.
-  Jangka hayat penapis atau bekas udara yang hendak 

digunakan.
-  Bateri yang digunakan telah dicaj sepenuhnya dan 

penerimaan udara yang secukupnya.

 pastikan pergerakan bebas dan tiada halangan 
sewaktu penggunaannya.

 Lakukan ujian supaya anda selesa dan 
selamat sewaktu menggunakannya.

•  alat pelIndung pernafasan dIlengKapI hos 
udara

 Alat ini mampu membekalkan udara bersih dalam jarak 
yang berjauhan dari persekitaran berbahaya melalui hos 
udara. Jangkamasa penggunaannya adalah agak lama 
walaupun pergerakan pengguna terhad. Ianya amat sesuai 
untuk digunakan ketika mengendalikan bahan kimia yang 
tahap kepekatannya tinggi.

Pastikan langkah-Iangkah berikut dipatuhi
-  Kelekapan yang sernpurna.
-  Kesesuaian udara yang dibekalkan.
-  Jarak hos udara yang sesuai dengan tempat bekerja.

Ketua Penyelia atau pihak majikan hendaklah melakukan 
pemeriksaan alat sebelum dibekalkan kepada pekerja 
di samping memastikan bekalan udara yang 
berterusan.

ALAt PERNAFASAN 
SERbA LENGKAP 
(SCbA)

Alat ini sesuai digunakan di 
kawasan yang tahap oksigennya 
rendah kerana udara dibekalkan 
terus dari tangki udara. 
Pergerakannya bebas kerana tidak 
menggunakan hos udara tetapi masa 
penggunaannya terhad. Pastikan latihan 
pemakaian alat ini dilakukan selalu.

Pastikan langkah-Iangkah berikut dipatuhi
•  Kelengkapan yang sempurna .
•  Tiada sebarang kebocoran atau perubahan 

terhadap sambungan hos pengambilan dan pengeluaran 
udara .

•  Alat pengukur tekanan dan alat keselamatan berfungsi 
dengan baik.

Pastikan anda mengetahui jalan keluar ke tempat yang selamat 
sekiranya kecemasan berlaku.

NIOSH Malaysia Newsletter • Bringing you the OSH Updates



SARUNG tANGAN KHAS 
mENGENDALIKAN bAHAN KImIA

Terdapat pelbagai jenis sarung tangan untuk pengendalian 
berbagai bahan kimia. Pilihlah sarung tangan yang bersesuaian 
untuk mengelakkan bahan kimia yang berbahaya daripada 
meresap melalui kulit.

Pilihlah sarung tangan yang tidak mudah ditembusi oleh bahan 
kimia yang dikendalikan.

SUt KESELAmAtAN 
KHAS mENGENDALIKAN 
bAHAN KImIA

Anda perlu menggunakan sut 
keselamatan khas ketika 
mengendalikan bahan kimia 
berbahaya yang mudah meresap 
melalui kulit. Sut keselamatan 
khas ini boleh menghalang 
resapan bawah 5% berbanding 
dengan sut biasa dimana 
resapannya adalah di antara 50%-
70%.

Pilihlah sut yang tidak mudah 
ditembusi oleh bahan kimia yang 
dikendalikan.

ujian serapan dan tembusan (Permeation and 
Penetration)
Bahan yang dipilih untuk membuat sarung tangan dan sut 
bagi tujuan ini adalah mengikut spesifikasi yang telah diuji dan 
diluluskan oleh standard antarabangsa yang telah diiktiraf.

KERJA KImPALAN (WELDING)

alat pelindung pernafasan melibatkan wasap
Pastikan ianya mendapat kelulusan kerajaan dan mempunyai 
lekapan yang baik supaya anda tidak menyedut bahan 
berbahaya atau bau yang kurang menyenangkan.

alat pelindung muka khas pengimpalan
Gunakan plet bagi menghalang cahaya terang dari pengimpalan 

kerana ia boleh merosakkan mata. Jika 
anda melakukan kerja berhampiran 
dengan kawasan pengimpalan, anda 
hendaklah menggunakan cermin mata 

keselamatan.

sarung tangan kulit
Melindungi tangan daripada 
percikan api, kejutan elektrik 
dan sentuhan bahan kimia 
tertentu.

PEKERJAAN 
mELIbAtKAN 
bUNyI 
bISING

Alat pelindung 
telinga hendaklah 
digunakan untuk 
mengelakkan kerosakan 
pendengaran akibat dari 
bunyi yang kuat. Pemilihan 
jenis alat pelindung telinga 
adalah penting untuk 
keberkesanannya.

• Dilarang menggunakannya di dalam air atau semasa 
mengendalikan peralatan yang memerlukan pendengaran 
seperti memandu.

alat pelIndung telInga (EAR PLUG)
Pilihlah alatan yang sesuai dengan lubang telinga anda kerana ia 
berbeza mengikut bentuk, saiz dan bahan digunakan.

•  Gunakan kelengkapan yang diluluskan 
oleh standard antarabangsa yang 
diiktraf.

•  Cara pemasangan yang 
betul seperti berikut:-
- Ia tidak boleh 

dipasang terus 
disebabkan 
bentuk lubang 
telinga yang tidak 
lurus.

- Gunakan tangan 
kiri untuk menarik 
telinga kanan ke atas 
melalui belakang kepala dan 
masukkan alat pelindung 
telinga dengan tangan kanan 
dan sebaliknya.

PENyImPANAN DAN 
PENyELENGGARAAN

• Elakkan pancaran terus 
matahari dan pengudaraan 
yang baik.

• Bersihkan kotoran 
seperti peluh dan 
selaraskan bentuknya.

• Pastikan pemeriksaan 
dilakukan dengan 
kerap

• Pastikan peralatan 
tidak disimpan 
bersama bahan-
bahan kimia yang 
lain .

